
ᓂᑭᐱᓯᑦ 20, 2020 

ᐊᐧᓂᓇᐊᐧᑲᐠ ᐊᓂᔑᓇᐯᐠ ᒪᐡᑭᑭᐃᐧᑭᒪᐃᐧ ᐱᒧᒋᑫᐃᐧᐣ (SLFNHA) ᐅᑭᐅᓇᑐᐣ ᑕᓱᐱᒥᑯᓇᑲ ᒋᐱᒥ ᐸᐸᑭᑎᓇᐠ ᐅᐡᑭ 

ᐊᐧᐃᐧᑕᒪᑫᐃᐧᓇᐣ ᒋᐅᒋ ᐱᒥᑭᑫᑕᒧᓂᑕᐧ ᐊᓂᔑᓂᓂᐃᐧ ᓂᑲᓂᑕᒪᑫᐠ ᑫᑯᓇᐣ ᑲᓂᐱᒥ ᐊᔭᒋᓭᑭᐣ ᐅᒪ ᒪᐡᑭᑭᐃᐧ 

ᐃᐧᒋᐦᐃᐁᐧᐃᐧᓇᐣ ᑲᑕᓇᓄᑲᑌᑭᐣ. ᒐᐸᔑᐡ ᑲᓂᒪᓯᓇᐦᐃᑲᑌᑭᐣ ᓄᑯᑦ ᑲᐱᒥᑯᓇᑲᐠ ᑲᑭᐸᑭᑎᓂᑲᑌᑭᐣ ᐃᐧᑕᒪᑫᐃᐧᓇᐣ: 

 

ᒪᐡᑭᑭᐊᐧᓄᑭᑕᒪᑫᐃᐧᐣ ᑲᐊᓄᑲᑕᒧᐊᐧᐨ 
 
ᐁᑲᐧ ᐅᒪ ᐊᐧᓂᓇᐊᐧᑲᐠ ᒪᐡᑭᑭᐊᐧᓄᑭᑕᒪᑫᐃᐧᐣ ᑲᐊᓄᑲᑕᒧᐊᐧᐨ ᒪᐡᑭᑭᐊᐧᓄᑭᑕᒪᑫᐃᐧᓇᐣ ᒥᓇ ᑭᒋᐊᓄᑭᐃᐧᓇᐣ (SLAPCT) 

ᐊᒥᐱᑯ ᑭᔭᐱᐨ ᐁᔑᐱᒥ ᐊᒋᐃᐧᓇᒧᐊᐧᐨ ᐅᐱᒪᓄᑭᑕᒪᑫᐃᐧᓂᐊᐧ. ᒥᔑᐣ ᐅᓀᐧᓂᐊᐧᐣ ᐊᓄᑭᑕᒪᑫᐃᐧᓇᐣ ᐅᒋᐊᓄᑲᑌᐊᐧᐣ 

ᐅᐣᑌᕑᐃᔪ ᒪᒋᑭᑐᐃᐧᓂᐠ ᑌᓫᐃᒣᑎᓯᐣ, ᑎᐱᓇᐁᐧ ᐅᒪᒪᑕᐊᐧᐱᑯᒥᐠ ᑲᐊᐸᒋᑐᐨ ᒪᓯᓇᑌᓯᒋᑲᓂᐠ ᒥᓇ ᑭᑐᐃᐧᓂᐠ. ᒥᑕᐡ 

ᐅᓀᐧᓂᐊᐧᐣ ᐃᐧᒋᐦᐃᐁᐧᐃᐧᓇᐣ ᐁᑲ ᑲᓂᑕᐁᐧᐊᐧᐨ ᑲᐃᐧᒋᐦᐃᑕᐧ, ᐊᐧᑲᐃᐧᐃᐧᐣ ᐃᐧᒋᐦᐃᑯᐃᐧᐣ, ᑲᑫᐧᒋᐃᐧ ᐃᐧᒋᐦᐃᑯᐃᐧᐣ, 

ᔐᔕᐃᐧᐱᓂᑯᐃᐧᐣ, ᐃᓇᐣᒋᑫᐃᐧᐣ ᑲᑭᑭᓄᒪᑫᐨ, ᑲᓄᒋᑫᑕᒪᑫᐃᐧ ᐃᐧᒋᐦᐃᑯᐃᐧᐣ, ᐅᒪᒥᓄᒥᐁᐧᐠ ᒥᓇ ᑲᓇᓇᑲᒋᒋᑫᐊᐧᐨ ᒪᐡᑭᑭᐃᐧᑫᐧᐠ, 

ᐅᐱᒥ ᐊᐧᐃᐧᒋᐦᐊᐊᐧᐣ ᑲᐱᒥᐃᐧᒋᐦᐃᑕᐧᐸᐣ ᐁᑲᐧ ᒥᓇ ᐅᑕᐱᓇᑲᓄᐊᐧᐠ ᑲᐃᓯᓭᓂᐠ ᒋᐅᐡᑭ ᐃᐧᒋᐦᐃᒋᑕᐧ ᐅᒪ ᑐᑲᐣ 

ᐃᐧᒋᐦᐃᑯᐃᐧᓇᐣ. 
 

ᐃᑫᐧᓂᐊᐧᐠ ᑭᒋᒪᐡᑭᑭᐃᐧᑫᐧ ᐊᓄᑭᓇᑲᓇᐠ ᐅᑐᒋᐱᒥ ᐊᐧᐃᐧᒋᐦᐊᐊᐧᐣ ᐅᑕᑯᓯᐠ ᐅᒪ ᐊᓄᑭᑲᒥᑯᐠ ᑲᑕᓇᓄᑭᐊᐧᐨ 55 ᑭᐧᐣ ᐸᑫᑲᓇᐠ 

ᐁᑲᐧ ᒥᓇ ᑭᐁᐧᑎᓄᐠ ᐅᑕᑯᓯᐠ ᑲᑕᔑᐊᐧᐸᒥᑕᐧ. ᐅᐁᐧᓂ ᐅᑕᓱᐡᑲᒪᑯᐃᐧᓂᐊᐧ ᑫᒋᐊᐧᐠ ᐃᑯ ᑕᐊᐧᐸᒪᐊᐧᐠ ᓇᐣᑕ ᒪᒋᑭᑐᐃᐧᓂᐠ 

ᑕᐅᒋ ᐊᔭᒥᐦᐊᑲᓄᐊᐧᐠ.   
 

ᓂᑭᐅᐡᑭ ᐅᓇᑐᒥᐣ ᒪᒥᑐᓀᒋᑲᓂ ᐃᐧᒋᐦᐃᐁᐧᐃᐧᓇᐣ ᓄᑯᑦ ᐃᒪ ᒋᐅᒋ ᐊᓄᑲᑌᐠ ᐅᐣᑌᕑᐃᔪ ᒪᒋᑭᑐᐃᐧᓂᐠ ᑌᓫᐃᒣᑎᓯᐣ, 

ᑎᐱᓇᐁᐧ ᐅᒪᒪᑕᐊᐧᐱᑯᒥᐠ ᑲᐊᐸᒋᑐᐨ ᒪᓯᓇᑌᓯᒋᑲᓂᐠ ᓇᐣᑕ ᒪᒋᑭᑐᐃᐧᓂᐠ, ᒋᐅᒋ ᐃᐧᒋᒋᑲᑌᐠ ᐁᑲ ᑲᓇᑕᐁᐧᑕᑲᐧᐠ 

ᒋᐯᔕᐧᐸᒥᑎᓇᓂᐊᐧᐠ ᒥᓇ ᒋᐅᒋ ᐃᐧᒋᐦᐃᑕᐧ ᑲᐱᒥᐃᐧᒋᐦᐃᑕᐧ ᑲᑭᐸᐦᐅᑎᓱᐊᐧᐨ. 

 

ᑲᒪᑭᐱᒪᑎᓯᐊᐧᐨ ᑲᐃᐧᒋᐦᐊᑲᓄᐊᐧᐨ 
 
ᐁᑲᐧ ᐅᐁᐧ ᐃᐧᒋᐦᐃᐁᐧᐃ ᐊᓄᑭᑕᑫᐃᐧᓇᐣ ᑲᐃᓇᓄᑭᐊᐧᐨ ᑲᐃᔑᑲᐯᔑᐊᐧᐨ ᒣᑲᐧᐨ ᑕᓇᓄᑭᐊᐧᐠ. ᐁᑲᐧ ᐅᐸᐸᒥ ᑲᓄᓇᐊᐧᐣ 

ᑎᐯᐣᒋᑫᐃᐧᓇᐣ ᐱᓇᒪ ᐁᑲ ᒋᐊᐧᐸᒥᑕᐧ ᒥᐡᑲᐧᐨ ᐃᒪ ᑭᑐᐃᐧᓂᐠ ᒥᓇ ᒪᒪᑕᐊᐧᐱᑯᐠ ᒋᐅᒋ ᐊᔭᒥᐦᐃᑕᐧ.  
 
ᓂᑐᒋᑕᒪᑫᒥᐣ ᓇᓇᑐᐠ ᐊᐊᐧᔑᔑᐃᐧ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᓇᐣ, ᐁᑲ ᑲᓂᑕᐁᐧᐊᐧᐨ ᑲᐃᐧᒋᐦᐃᑕᐧ, ᑲᑫᐧᒋᐃᐧᐣ ᑲᑭᑭᓄᒪᑫᐨ, 

ᔐᔕᐃᐧᐱᓂᑯᐃᐧᐣ - ᐅᐡᑲᑎᓴᐣ ᑲᐱᒥᐃᐧᒋᐦᐊᐨ ᐁᑲᐧ ᒥᓇ ᑲᑭᒋᐦᐊᐊᐧᑎᓯᐊᐧᐨ ᑲᒪᑭᔭᐊᐧᐨ ᐅᐃᐧᒋᐦᐃᑯᐃᐧᓂᐊᐧ ᒪᒋᑭᑐᐃᐧᓂᐠ 

ᐅᒋᐊᔭᒥᐦᐊᐊᐧᐠ, ᐅᐣᑌᕑᐃᔪ ᒪᓯᓇᑌᓯᒋᑲᓂᐠ ᑲᐅᒋᐊᐧᐸᒥᑕᐧ, ᑎᐱᓇᐁᐧ ᑲᐊᐸᒋᑐᐊᐧᐨ ᒪᒪᑕᐊᐧᐱᑯᓂ ᑲᐅᒋ ᐊᐧᐸᒥᑕᐧ 

(PCVC) ᐁᑲᐧ ᒥᓇ ᑯᑕᐠ ᒪᒪᑕᐊᐧᐸᒋᒋᑲᐣ. ᒥᔑᐣ ᑎᐯᐣᒋᑫᐃᐧᓇᐣ ᐊᔕ ᐅᐁᐧᓂ ᐅᑕᐸᒋᑐᓇᐊᐧᐸᐣ ᐅᐁᐧᓂ ᐃᐧᒋᐦᐃᐁᐧᐃᐧᓂ 

ᐁᑲᐧ ᒥᐱᑯ ᐁᔑᐱᒥᐊᓄᑲᑌᐠ. ᔕᑯᐨ ᐊᓂᒥᓭ ᐁᑲ ᐁᑌᐱᓭᐠ ᒪᒪᑕᐊᐧᐱᑯᐠ ᑲᐅᒋᐊᓄᑭᒪᑲᐠ.  
 



 

ᐅᓯᑌ ᐃᐧᒋᐦᐃᐁᐧᐃᐧᐣ, ᑭᐁᐧᑎᓄᐠ ᐅᐣᑌᕑᐃᔪ ᐊᐊᐧᔑᐡ ᑲᒪᑭᐦᐃᑯᐨ ᒥᓂᑫᐃᐧᐣ ᒣᒋᑲᐦᐃᑯᐃᐧᐣ ᒥᓇ ᐊᐊᐧᔑᐡ ᐁᑲ ᑲᑲᐧᔭᑫᐧᐣᑕᐠ 

ᒣᒋᑲᐦᐃᑯᐃᐧᐣ ᐱᓇᒪ ᑭᑭᐱᑎᓂᑲᑌᐊᐧᐣ ᐅᓀᐧᓂᐊᐧᐣ ᐊᓄᑭᑕᒪᑫᐃᐧᓇᐣ. ᑭᔭᐱᐨ ᓂᑐᑕᐱᓇᒥᐣ ᑲᓇᑕᐁᐧᑕᑯᓯᐊᐧᐨ ᐅᒪ 

ᒋᐅᒋᒣᒋᑲᐦᐃᑕᐧ ᒥᓇ ᓂᑲᑲᓄᓇᒥᐣ ᑎᐯᐣᒋᑫᐃᐧᓇᐣ, ᐁᑲᐧ ᑲᐃᐧᐣ ᒣᑲᐧᐨ ᒋᐊᓄᑲᑌᐠ ᒣᒋᑲᐦᐃᑯᐃᐧᐣ. ᐊᓄᑭᓇᑲᓇᐠ ᐅᑕᓄᑲᑕᓇᐊᐧ 

ᐃᐧᒋᐦᐃᐁᐧᐃᐧ ᐱᒧᒋᑫᐃᐧᓇᐣ, ᐁᑲᐧ ᐊᔑᐨ ᑭᑭᓄᒪᑫᐃᐧ ᐊᐸᒋᒋᑲᓇᐣ ᑫᐊᐸᒋᑐᐊᐧᐨ ᑎᐯᐣᒋᑫᐃᐧᓇᐣ ᒥᓇ ᑕᓇᐱᐃᐧᓇᐣ. 

 
 

ᐅᑕᑯᓯᐠ ᑲᐅᐣᒋ ᐃᐧᒋᐦᐊᑲᓄᐊᐧᐨ - ᒉᓂᒪᔭ ᒪᑫ ᑲᐯᔑᐃᐧᑲᒥᐠ 1 & 2 (ᑲᐯᔑᐃᐧᑲᒥᑯᐣ) 
 

• ᐊᒥ ᐱᑯ ᐯᔑᑲᐧᐣ ᐁᔑᐱᒪᓄᑭᒪᑲᐠ ᐅᑕᑯᓯᐠ ᑲᐅᐣᒋ ᐃᐧᒋᐦᐊᑲᓄᐊᐧᐨ, ᐁᑲᐧ ᔕᑯᐨ ᑲᐃᐧᐣ ᐸᑭᑎᓇᐊᐧᐠ ᐊᐃᐧᔭᐠ 

ᒋᐱᑭᐅᑌᐊᐧᐨ ᐱᑎᑲᒥᐠ ᑲᐯᔑᑲᒥᑯᐣ. SLFNHA ᐅᑲᐱᒥᓂᔕᐦᐊᐣ ᑲᑭᐅᓇᑌᐠ ᐁᑲ ᒋᐯᔕᐧᐸᒥᑎᓇᓂᐊᐧᐠ ᐃᒪ 

ᑲᐯᔑᑲᒥᑯᐣ, ᐱᒥᑕᐸᓂᑯᐃᐧᓂᐠ (ᐅᑕᐸᐣ ᑕᐊᐸᑎᓯ ᐸᐯᔑᐠ ᐊᐃᐧᔭ ᒋᐱᒥᑕᐸᓱᐨ) ᒥᓇ ᐊᔕᒥᑎᐃᐧᐣ. 

• ᑭᒋᐊᑯᓯᐃᐧᐣ ᑯᐱᐟ - 19 ᓇᓇᑲᒋᐦᐃᑯᐃᐧᐣ ᐊᔭᒪᑲᐣ ᐊᐱ ᐊᐃᐧᔭ ᑲᓂᐱᐣᑎᑫᐨ ᑲᐯᔑᐃᐧᑲᒥᑯᐣ. 

• ᑭᐸᐸᑭᑎᓂᑲᑌᐊᐧᐣ ᑲᓯᓂᒋᐦᐅᓇᐣ ᐁᑲᐧ ᒥᓇ ᑭᓇᓇᐣᑭ ᐊᑯᒋᑲᑌᐊᐧᐣ ᐃᐧᑕᒪᑫᐃᐧᓇᐣ ᒋᑲᓯᓂᒋᔭᐣ, ᑫᑐᑕᒪᐣ ᒐᒐᒧᔭᐣ, 

ᐅᓱᓱᑕᒪᐣ ᒥᓇ ᑫᐃᔑᐊᔭᑲᐧᒥᓯᔭᐣ. 

• ᒥᒋᑲᐊᐧᓇᐠ ᒥᓇ ᐊᑯᑐᓀᐱᓱᓇᐣ ᐊᔭᐊᐧᐣ ᑲᑭᓇ ᐃᒪ ᓂᐯᐃᐧᑲᒥᑯᐣ.   

• ᐃᐧᓯᓂᐃᐧᑲᒥᐠ ᑭᑭᐸᐦᐃᑲᑌ ᐁᐅᒋᑲᑫᐧ ᓇᑲᓂᑲᑌᐠ ᐊᑯᓯᐃᐧᐣ. ᑭᔐᐸᓀᑫᐧᐃᐧᐣ ᐱᒥᐅᔑᒋᑲᑌ ᒥᓇ ᑯᑕᑭᔭᐣ 

ᐊᔕᐣᑫᐃᐧᓇᐣ ᐃᔑᐃᐧᒋᑲᑌᐊᐧᐣ ᓂᐯᐃᐧᑲᒥᑯᐣ. 

• ᐅᑕᑯᓯᐠ ᐃᐧᐣᑕᒪᐊᐧᑲᓄᐊᐧᐠ ᔐᒪᐠ ᒋᐃᐧᐣᑕᒧᐊᐧᐨ ᑫᑕᑕᐃᐧᐣ ᐃᓇᒪᐣᒋᐦᐅᐊᐧᐨ ᑭᒋᐊᑯᓯᐃᐧᐣ ᑯᐱᐟ - 19. 
 
ᒉᓂᒪᔭ ᒪᑫ ᑲᐯᔑᐃᐧᑲᒥᐠ 1 

• ᑭᐅᓇᒋᑲᑌ ᐃᒪ ᐯᔑᐠ ᐸᑫᓴᑲᐠ ᒋᑕᔑᑲᐯᔑᐊᐧᐨ ᓂᑲᑌ ᑲᐯᔑᑯ ᑭᐸᐦᐅᑎᓱᐊᐧᐨ ᐁᑲᐧ ᒥᓇ ᑯᑕᐠ ᐯᔑᐠ ᐸᑫᓴᑲᐠ ᒥᐦᐃᒪ 

ᑫᐃᔑᑭᐸᐦᐅᑕᐧ (ᑭᒋᐊᑯᓯᐃᐧᐣ ᑯᐱᐟ - 19 ᑲᐃᓇᐱᓀᐊᐧᐨ). 

•    ᑲᐅᐣᒋ ᔕᐳᓴᑭᓂᑲᑌᑭᐣ, ᐊᑯᓯᐃᐧᑲᒥᑯᐠ ᑲᐅᒋᐊᓂᑫᓯᐠ ᑭᑭᐸᑲᐧᐦᐃᑲᑌᐊᐧᐣ 

• ᐃᒪ ᒥᑕᑲᒥᐠ, ᓂᑭᐃᔑᐊᓴᒥᓇᐠ ᑲᑭᑭᐡᑲᐊᐧᐊᐧᓱᐊᐧᐨ, ᑲᐅᑎᑎᑯᓯᐊᐧᐱᓀᐊᐧᐨ ᒥᓇ ᑯᑕᑭᔭᐠ ᐅᑕᑯᓯᐠ ᒋᐅᒋ 

ᐯᔕᐧᐸᑕᒧᐊᐧᐨ ᐊᑯᓯᐃᐧᑲᒥᑯᓂ. 
 

 

ᒪᐡᑭᑭᐃᐧᓂᓂᐃᐧ ᐃᐧᒋᐦᐃᐁᐧᐃᐧᓇᐣ 
 
ᐱᒥᐊᓄᑲᑌᐊᐧᐣ ᒪᐡᑭᑭᐃᐧᓂᓂᐃᐧ ᐃᐧᒋᐦᐃᐁᐧᐃᐧᓇᐣ ᐅᒪ ᑌᑎᐸᐦᐃ ᑲᐃᑯᐊᓄᑲᑌᑭᐣ. ᐁᑲᐧ ᐅᒪ ᐊᐧᓂᓇᐊᐧᑲᐠ ᒥᓄᔭᐃᐧᐣ 

ᐊᑯᓯᐃᐧᑲᒥᑯᐠ (SLMHC), ᑲᒪᐡᑭᑭᐃᐧ ᐊᓄᑭᑕᒪᑫᐊᐧᐨ ᐱᒥᐊᓄᑭᐊᐧᐨ ᐃᒪ ᐃᐧᐸᐨ ᑲᐃᔑᐊᐧᐸᒥᑕᐧ ᐅᑕᑯᓯᐠ, ᓇᑕᐃᐧᐦᐃᐁᐧᐃᐧᐣ, 

ᐊᐧᐸᒪᐊᐧᓱᐃᐧᐣ ᒥᓇ ᓇᓇᑲᒋᐦᐃᑯᐃᐧᐣ. ᐁᑲᐧ ᐃᐧᐣ ᑯᑕᑭᔭᐣ ᐁᑲ ᑲᐸᐸᔐᐣᑕᑲᐧᑭᐣ ᓂᑲᐣ ᑲᐅᓇᑌᑭᐣ ᓇᓇᑲᒋᐦᐃᑯᐃᐧᓇᐣ ᐃᒪ 

ᐱᐣᒋ ᐊᑯᓯᐃᐧᑲᒥᑯᐠ ᑭᐳᓂᒋᑲᑌᐊᐧᐣ. ᑭᒋᐊᑯᓯᐃᐧᐣ ᑯᐱᐟ - 19 ᐊᔭᑲᐧᒥᓯᐃᐧ ᐃᐧᑕᒪᑫᐃᐧᐣ ᑫᔭᓂᔕᓂᐊᐧᐠ ᑭᐅᓇᒋᑲᑌᐠ 

ᑫᐱᒥᓂᔕᐦᐃᑲᑌᐠ ᒣᑲᐧᐨ ᑲᐱᒪᓄᑭᓇᓂᐊᐧᐠ. 
 

ᒪᐡᑭᑭᐃᐧᓂᐊᐧᐠ ᐱᒥᐊᓄᑭᑕᒪᑫᐊᐧᐠ ᑲᑭᓇ ᑭᐁᐧᑎᓄᐠ ᑕᓇᐱᐃᐧᓇᐣ, ᐃᒪ ᐃᓀᑫ ᒪᒋᑭᑐᐃᐧᓂᐠ ᒥᓇ ᒪᓯᓇᑌᓯᒋᑲᓂᐠ. ᒥᓇ 

ᑕᓇᐱᐃᐧᓇᐣ ᑲᐃᓇᓄᑭᑕᒪᑫᐊᐧᐨ ᒪᐡᑭᑭᐃᐧᓂᐊᐧᐠ, ᐅᐱᒥ ᐃᐧᑕᓄᑭᒥᑯᐊᐧᐣ ᑕᓇᐱᐃᐧᓂᐠ ᑲᓂᑲᓂᑕᒪᑫᐊᐧᐨ, 

ᒪᐡᑭᑭᐊᐧᓄᑭᑕᒪᑫᐃᐧᐣ, ᒪᐡᑭᑭᐃᐧᓂᓂᐊᐧᓄᑭᑕᒪᑫᐃᐧᐣ ᒥᓇ SLFNHA ᒪᐡᑭᑭᐃᐧᑭᒪ. ᐅᑕᓱᐡᑲᒪᑫ ᐅᑕᓄᑭᐠ ᐅᑐᒋᐱᒥ 

ᐊᐧᐃᐧᑕᓄᒪᐊᐧᐣ ᒪᐡᑭᑭᐃᐧᓂᐊᐧᐠ, ᒪᐡᑭᑭᐃᐧᑲᒥᑯᐣ, ᑯᑕᑭᔭᐣ ᐃᐧᒋᐦᐃᐁᐧᐃᐧᓇᐣ ᒥᓇ ᐅᑕᑯᓯᐠ. ᑕᓇᐱᐃᐧᓂᐠ ᒥᓇ ᓂᑲᑌ 

ᐅᐣᒋᐊᐧᐃᐧᑕᓄᑭᒥᑐᐊᐧᐠ. ᒥᓯᐁᐧ ᑭᐸᑭᑎᓂᑲᑌᐊᐧᐣ ᒋᓇᓇᑲᒋᐦᐃᑕᐧ ᓇᓇᑲ ᑲᐃᔑ ᒪᐡᑭᑭᐃᐧ ᐊᓄᑭᑕᒪᑫᐊᐧᐨ. 
 

ᑭᐁᐧᑎᓄᐠ ᑲᐱᐅᑐᓭᐊᐧᐨ ᐅᑕᑯᓯᐠ ᑲᐃᔑᐊᐧᐸᒥᑕᐧ 
 



 

ᐅᒪ ᑲᐃᔑᐊᐧᐸᒥᑕᐧ ᐅᑕᑯᓯᐠ ᐯᔑᑲᐧᐣ ᐃᔑᐱᒪᓄᑭᒪᑲᐣ, ᐁᑲᐧ ᐅᓀᐧᓂᐊᐧᐣ ᓄᑯᑦ ᑲᑭᐅᓇᒋᑲᑌᑭᐣ ᐱᒥᓂᔕᐦᐃᑫᐃᐧᓇᐣ: 
 

• ᐁᔑᑕᐊᐧᑯᓯᐠ: 9 ᐁᑭᔐᐸᔭᐠ ᐊᑯᓇᐠ 5 ᐅᓇᑯᔑᐠ. (ᑭᐸᑯᓯᐣ 12 ᓇᐊᐧᑫᐧᐠ ᐊᑯᓇᐠ 1 ᐊᐱᑕᑭᔑᑲᐠ) 

• ᐅᑕᑯᓯᐣ ᑲᑲᓇᐁᐧᓂᒪᐊᐧᐨ ᑭᐃᐧᑕᒪᑯᑦ ᒋᐱᐦᐅᔦᐠ ᐊᑲᐧᒋᐠ (ᐁᑲ ᐯᔓᐨ ᐯᔕᐸᒥᑎᐃᐧᐣ ᐱᒥᓂᔕᐦᐃᑲᐣ) 

• ᐅᑕᑯᓯᐠ ᑕᓇᓇᑲᒋᐦᐊᐊᐧᐠ ᒋᐃᓇᐱᓀᑫᐧᐣ ᑭᒋᐊᑯᓯᐃᐧᐣ ᑯᐱᐟ - 19 (ᑲᐃᐧᐣ ᑭᑲᑫᐧᓭᑭᒥᑯᓯᐣ, ᒥᓯᐁᐧ ᐅᐁᐧ ᑐᒋᑲᑌ ᐁᐅᒋ 

ᑲᑫᐧᓇᑲᒋᑲᑌᐠ ᐁᑲ ᒋᒥᓯᑌᐡᑲᒪᑲᐠ ᐅᐁᐧ ᑭᒋᐊᑯᓯᐃᐧᐣ) 
 
ᐅᑕᑯᓯᐠ ᑲᐃᐧᐅᓇᑐᐊᐧᐨ ᒋᐊᐧᐸᒥᑕᐧ ᓇᐣᑕ ᑲᐃᐧᐊᐧᐸᒪᐊᐧᐨ ᐅᒪᐡᑭᑭᐃᐧᓂᒥᐊᐧᐣ ᑭᐃᐧᑕᒪᑯᓇᐊᐧ ᒋᔑᑭᑐᔦᐠ ᑭᐁᐧᑎᓄᐠ ᐅᑕᑯᓯᐠ 

ᑲᐃᔑᐊᐧᐸᒥᑕᐧ, ᒥᐦᐃᒪ ᑫᐃᔑᓇᓇᑲᒋᐦᐃᑕᐧ. ᐁᑲᐧ ᐊᐱᐣ ᑭᑐᐃᐧᓂᐠ ᑲᐅᒋᐊᔭᒥᐦᐃᑯ ᑭᐡᐱᐣ ᑭᑐᐃᐧᓂᐠ ᒋᐅᒋ ᐊᔭᒥᐦᐃᐠ 

ᒪᐡᑭᑭᐃᐧᓂ ᓇᐣᑕ ᑫᒋᐊᐧᐠ ᒋᐊᐧᐸᒥᐠ. 

 
 

ᑫᓂᔑᐱᒪᓄᑲᑌᐠ ᒋᒥᓄᔭᓂᐊᐧᐠ ᑕᓇᐱᐃᐧᓂᐠ (ᒥᓄᔭᐃᐧ ᐃᐧᒋᐦᐃᐁᐧᐃᐧᐣ) 
 
ᑭᒋᐊᑭᑯᑲᐃᐧᐣ ᑯᐱᐟ - 19 ᑲᐊᓄᑲᑌᐠ ᑲᑲᑫᐧᓇᑲᓂᑲᑌᐠ 

ᐁᑲᐧ ᐅᒪ ᑫᐃᔑᐱᒪᓄᑲᑌᐠ ᒋᒥᓄᔭᓂᐊᐧᐠ ᑕᓇᐱᐃᐧᓂᐠ (ACW) ᒪᐡᑭᑭᐊᐧᓄᑭᓇᑲᐣ, ᒪᐡᑭᑭᐃᐧᓂ ᓇᑎᓫᐃ ᐸᐧᑭᐣᐠ, ᐃᐧᐣ ᐅᑐᒋ 

ᓂᑲᓂᐱᒧᑐᐣ ᐊᐧᓂᓇᐊᐧᑲᐠ ᐊᓂᔑᓇᐯᐠ ᒪᐡᑭᑭᐃᐧᑭᒪᐃᐧᐣ ᑭᒋᐊᑭᑯᑲᐃᐧᐣ ᑯᐱᐟ - 19 ᑲᐊᓄᑲᑌᐠ ᑲᑲᑫᐧᓇᑲᓂᑲᑌᐠ (CRRT). 

ᐊᐁᐧ ᑲᓂᑲᓂᐡᑲᐠ ᐅᒪ ᐱᒧᒋᑫᐃᐧᓂᐠ ᑫᐃᐧᐣ ᐃᒪ ᑕᑭᐧ ᑲᐅᒋᒪᒪᐊᐧᓄᑲᑌᐠ, ᐁᐅᒋ ᓂᑲᓂ ᑲᓇᐊᐧᐸᑕᑭᐣ ᒥᓄᔭᐃᐧ ᐃᐧᒋᐦᐃᐁᐧᐃᐧ 

ᐊᓄᑭᐃᐧᓇᐣ. ᐁᑲᐧ ᑕᐡ ᑐᒋᑲᑌᐊᐧᐣ ᐁᐸᑭᑎᓂᑲᑌᑭᐣ ᒥᓄᔭᐃᐧ ᒥᑲᐊᐧᓱᒥᐁᐧᐃᐧᓇᐣ, ᐊᐸᒋᒋᑲᓇᐣ ᒥᓇ ᐅᑕᓂ ᑭᑭᓇᐊᐧᒋᑐᓇᐊᐧ 

ᑲᓂᔑᐸᐸᑭᑎᓇᒧᐊᐧᐨ ᐃᐧᒋᐦᐃᐁᐧᐃᐧᓇᐣ ᒥᓇ ᑕᓇᐱᐃᐧᓂᐠ ᑲᐃᔑ ᐸᑭᑎᓂᑲᑌᑭᐣ ᑭᑭᓄᒪᑫᐃᐧ ᒥᑲᐊᐧᓱᒥᐁᐧᐃᐧᓇᐣ ᐅᐁᐧ ᐅᒋ 

ᑭᒋᐊᑭᑯᑲᐃᐧᐣ ᑯᐱᐟ - 19. 
 

ᓄᑯᑦ ᑲᐱᒥᑯᓇᑲᐠ, ᓂᑭᐸᐸᑭᑎᓇᒥᐣ ᑭᑭᓄᒪᑫᐃᐧᐣ ᐃᒪ ᐃᓀᑫ ᐅᐱᑭᐦᐊᐊᐧᓱᐃᐧᓂᐠ, ᒪᒥᑐᓀᒋᑲᓂ ᒥᓄᔭᐃᐧᓂᐠ, ᒥᓇ ᓴᑲᓴᐧᐃᐧᐣ. 

ᓂᑭᐸᑭᑎᓇᒥᐣ ᓂᔑᐣ ᐃᐧᐣᑲᐧᓂᒪᓯᓇᐦᐃᑲᓂᐠ ᐅᐡᑲᑎᓴᐠ ᑲᑭᐃᐧᑕᒧᐊᐧᐨ ᐊᓂᐣ ᐁᔑᐃᐧᒋᐦᐃᑎᓱᐊᐧᐨ ᒥᓇ ᐅᑲᑫᐧᒋᐃᐧᓂᐊᐧ. ᐁᑲᐧ 

ᒥᓇ ᓂᑭᒪᓯᓇᑌᔑᒪᒥᐣ ᐁᒪᓂ ᑯᕑᐁᐠ ᑲᑭᐊᐧᐃᐧᑕᒪᑫᐨ ᑫᑯᓇᐣ. ᓂᒪᐊᐧᑐᓇᒥᐣ ᑲᔦ ᒪᓯᓇᑌᓯᒋᑲᓇᐣ ᐊᓂᐣ ᐁᑐᑕᒧᐊᐧᐨ ᐊᐃᐧᔭᐠ 

ᐁᔑᐃᐧᒋᐦᐃᑎᓱᐊᐧᐨ ᒋᒪᐡᑲᐊᐧᑎᓯᐊᐧᐨ ᒣᑲᐧᐨ ᑲᐱᒥᔭᒪᑲᐠ ᑭᒋᐊᑭᑯᑲᐃᐧᐣ ᑯᐱᐟ - 19 ᐁᑲ ᒋᐯᔕᐧᐸᒥᑎᓇᓂᐊᐧᐠ.  
 
ᐁᑲᐧ ᒥᓇ ᑲᑭᐸᐸᑭᑎᓂᑲᑌᑭᐣ ᒥᓄᔭᐃᐧ ᐃᐧᑕᒪᑫᐃᐧ ᐊᐸᒋᒋᑲᓇᐣ, ᓂᑐᔑᑐᒥᐣ ᑲᔦ ᐊᐸᒋᒋᑲᓇᐣ, ᑭᑭᓇᐊᐧᒋᐱᐦᐃᑲᓇᐣ ᒥᓇ 

ᑭᑭᓇᐊᐧᒋᒋᑫᐃᐧ ᒪᓯᓇᐦᐃᑲᓇᐣ ᒋᐅᒋ ᐊᐧᐸᑕᐦᐃᐁᐧᔭᐠ ᐃᐧᑕᒪᑫᐃᐧᓇᐣ ᐊᓂᐣ ᑫᑭᐅᒋ ᑲᑫᐧᓇᑲᓂᑲᑌᐠ ᐅᐁᐧ ᑭᒋᐊᑭᑯᑲᐃᐧᐣ ᑯᐱᐟ - 

19 ᐊᐸᒋᒋᑲᓇᐣ ᒥᓇ ᑭᑭᓇᐊᐧᒋᒋᑲᓇᐣ. ᓄᑯᑦ ᑲᐱᒥᑯᓇᑲᐠ, ᓂᑭᑭᐁᐧ ᑲᓇᐊᐧᐸᑕᒥᐣ ᑲᐊᐸᑕᐠ ᐊᑯᓯᐃᐧ ᓇᑲᓂᑫᐃᐧ ᐊᓄᑭᐃᐧᐣ 

ᒥᓇ ᑯᑕᑭᔭᐣ ᐱᒥᓂᔕᐦᐃᑫᐃᐧᓇᐣ ᑲᐃᔑᐊᐸᑕᑭᐣ ᑲᓇᓇᑲᒋᐦᐃᑕᐧ ᐊᐃᐧᔭᐠ, ᐯᔑᑯ ᓂᔑᑫᐃᐧ ᑲᓇᐁᐧᐣᒋᑫᐃᐧᑲᒥᑯᐣ ᐁᑲᐧ 

ᓂᐸᑯᓭᑕᒥᐣ ᐊᔕ ᒋᑭᔑᒋᑲᑌᑭᐣ ᒥᓇᐊᐧ ᐱᒥᑯᓇᑲᐠ ᑫᐅᐡᑭᐊᐸᑕᑭᐣ. ᐁᑲᐧ ᒥᓇ ᓂᑕᓄᑲᑕᒥᐣ ᐊᐸᒋᒋᑲᐣ ᑫᐊᐸᑕᐠ 

ᐊᐁᐧᓀᓇᐠ ᑫᑭᑭᐡᑲᒧᐊᐧᐨ ᐊᑲᐧᓂᐦᐅᓇᐣ ᒥᓇ ᑲᑫᐧᒋᒥᐁᐧᐃᐧᓇᐣ ᑲᓇᑫᐧᒋᑲᑌᑭᐣ ᐃᐁᐧ ᐅᒋ ᑭᒋᐊᑭᑯᑲᐃᐧᐣ ᑯᐱᐟ - 19 

ᓇᓇᑲᒋᐦᐃᑯᐃᐧᐣ. 
 

ᐱᒥᐊᓄᑲᑌ ᑲᐧᔭᐣᒋᒋᑫᐃᐧᐣ ᑭᐡᐱᐣ ᐃᒪ ᔓᓂᔭᐃᐧᑭᒪᑲᐠ ᒋᑭᐅᑕᐱᓇᒧᑫᐧᐣ ᑲᑭᑲᑫᐧᑌᐧᐸᐣ ᐊᐧᓂᓇᐊᐧᑲᐠ ᐊᓂᔑᓇᐯ 

ᒪᐡᑭᑭᐃᐧᑭᒪᐃᐧᐣ ᒋᐅᒋ ᐊᓄᑲᑌᐠ ᑭᒋᐊᑭᑯᑲᐃᐧᐣ ᑯᐱᐟ - 19 ᐃᐧᒋᐦᐃᐁᐧᐃᐧᓇᐣ. ᐊᔕ ᒥᓇᐊᐧ ᓂᑭᐃᔕᒥᐣ ᑕᓇᐱᐃᐧᓂᐠ ᓄᑯᑦ 

ᐅᐁᐧ ᑲᐱᒥᑯᓇᑲᐠ ᒥᓇ ᑕᓱᑭᔑᑲ ᓂᒪᒪᒋᑭᑐᒥᐣ ᐁᑲᑲᓄᓇᑭᑕᐧ ᑕᓇᐱᐃᐧᓂᐠ ᑲᓂᑲᓂᑕᒪᑫᐊᐧᐨ ᐁᐅᒋ ᐊᐧᐃᐧᒋᐦᐊᑭᑕᐧ. ᐁᑲᐧ 

ᒣᑲᐧᐨ ᑲᑭᐃᔕᔭᐠ ᑕᓇᐱᐃᐧᓂᐠ, ᐅᑫᐧᓂᐊᐧᐠ ACW ᐅᑕᓄᑭᐠ ᑫᐃᐧᓇᐊᐧ ᐅᑭᐅᒋᐊᐧᐃᐧᒋᐦᐊᐊᐣ ᐸᐸᓯᓭᐃᐧᓇᐣ ᑲᐊᓄᑲᑕᒧᐊᐧᐨ, 

ᑕᓇᐱᐃᐧᓂᐠ ᒥᓄᔭᐃᐧ ᓇᓇᑲᒋᒋᑫᐃᐧ ᐅᓇᒋᑫᐃᐧᓇᐣ ᑲᐊᓄᑲᑕᒧᐊᐧᐨ, ᑭᐊᓂᒧᒋᑲᑌᐊᐧᐣ ᐊᑲᐧᓂᐦᐅᓇᐣ, ᒥᓇ 

ᑭᐅᓇᐸᐣᒋᑲᑌᐊᐧᐣ ᑫᑭᐃᔑᐊᐸᑕᑭᐣ ᐊᐧᑲᐦᐃᑲᓇᐣ ᑫᐃᔑᑲᓇᐁᐧᑕᑯᓯᐊᐧᐨ ᑲᒋᑎᓂᑯᐊᐧᐨ ᐊᑯᓯᐃᐧᓂ.  
 

ᑲᐱᒥᐊᓄᑲᑌᑭᐣ ᑫᓂᔑᐱᒪᓄᑲᑌᐠ ᒋᒥᓄᔭᓂᐊᐧᐠ ᑕᓇᐱᐃᐧᓂᐠ ᐃᐧᒋᐦᐃᐁᐧᐃᐧᓇᐣ  

 



 

ᒪᐡᑭᑭᑫᐊᐧᐱᓀ ᐃᐧᒋᐦᐃᐁᐧᐃᐧᐣ 

ᒣᑲᐧᐨ ᐅᐁᐧ ᑲᐱᒥᐊᓄᑲᑌᐠ ᑭᒋᐊᑭᑯᑲᐃᐧᐣ ᑯᐱᐟ - 19, ACW ᐅᐱᒥᐊᓄᑲᑕᓇᐣ ᐃᐧᒋᐦᐃᐁᐧᐃᐧᓇᐣ. ᐅᓀᐧᓂᐊᐧᐣ ᑐᑲᐣ 

ᒪᐡᑭᑭᐊᐧᐱᓀ ᐃᐧᒋᐦᐃᐁᐧᐃᐧ ᐊᐸᒋᒋᑲᓇᐣ (ᒋᑕᐦᐅᑎᓱᐃᐧ ᐊᐸᒋᒋᑲᓇᐣ ᒥᓇ ᑲᐅᓴᒥ ᒪᐡᑭᑭᑫᐨ ᒪᐡᑭᑭ). ᐁᑲᐧ ᒥᓇ ᓂᐸᑭᑎᓇᒥᐣ 

ᒥᓄᔭᐃᐧ ᑭᑭᓄᒪᑫᐃᐧᓇᐣ ᒥᓇ ᐃᐧᑕᒪᑫᐃᐧ ᒪᓯᓇᐦᐃᑲᓇᐣ ᐃᐁᐧ ᐅᒋ ᑯᐱᐟ - 19. ᓂᐸᑭᑎᓇᒥᐣ ᑲᔦ ᑫᑯᓀᐣ ᐃᐧᒋᐦᐃᐁᐧᐃᐧᓇᐣ ᑲᔭᑭᐣ 

ᒥᓇ ᑭᑭᓄᒪᑫᐃᐧᓇᐣ, ᐃᒪ ᒪᓯᓇᑌᓯᒋᑫᐃᐧᓂ ᒋᐅᒋᓇᐱᐊᐧᐨ. ᐊᔑᑎᓂᑲᑌᐊᐧᐣ ᒋᐊᐸᒋᑐᐊᐧᐨ ᐅᑕᓄᑭᐠ ᑲᐃᐧᒋᐦᐃᐁᐧᐊᐧᐨ 

ᓴᑊᐊᐠᓯᐣ ᑲᐳᓂᒪᐡᑭᑭᑫᐊᐧᐨ ᑲᐊᐸᒋᑕᒧᓂᑕᐧ.     
 
ᑕᓇᐱᐃᐧᓂᐠ ᒋᒥᓄᔭᓂᐊᐧᐠ ᑫᐅᒋᒪᑲᐠ 

ᐁᑲᐧ ᒥᓇ ᓂᐱᒥᑲᓇᐁᐧᑕᒥᐣ ᑲᓂᔑᒪᓯᓇᐦᐃᑲᑌᓂᑭᐣ ᐅᒋᑕᐦᐅᑯᐃᐧᓂᐊᐧ ᐃᒪ ᒋᑕᐦᐅᑯᐃᐧ ᑎᐸᒋᒥᑯᐃᐧᓇᐣ ᒥᓇ 

ᓂᓇᓇᑫᐧᐁᐧᔑᑐᒥᐣ ᑲᐱᓇᓇᑐᐡᑭᑲᑌᑭᐣ ᒋᐢᑕᐦᐅᑯᐃᐧ ᑎᐸᒋᒥᑯᐃᐧᓇᐢᐣ. 
 
ᑲᐊᔓᐦᐃᐁᐧᒪᑲᑭᐣ ᐃᓇᐱᓀᐃᐧᓇᐣ ᓇᑲᓂᑫᐃᐧᐣ 

ᐁᑲᐧ ᒥᓇ ᓂᐱᒥᐊᓄᑲᑕᒥᐣ ᐃᐧᒋᐦᐃᐁᐧᐃᐧᓇᐣ ᐅᒪ ᑎᐱ ᒥᓂᐊᐧᐱᓀᐃᐧ ᐊᓄᑭᑕᒪᑫᐃᐧᐣ.  

 

 
 
ᑲᐅᐱᑭᐦᐊᑭᑕᐧ ᑭᑕᐊᐧᔑᔑᒥᓇᓂᐠ 

ᓂᐱᒥ ᐃᐧᑕᓄᑭᒪᒥᓇᐠ ᐅᐡᑲᑎᓯᐃᐧ ᐊᓄᑭᓇᑲᓇᐠ ᒥᓇ ᐅᐡᑲᑎᓴᐠ ᐃᒪ ᒪᒪᑕᐊᐧᐱᑯ ᒪᓯᓇᐦᐊᒪᑐᐃᐧᓂᐠ ᒥᓇ ᐃᒪ ᐊᓂᔑᓇᐯ 

ᐅᐡᑲᑎᓯᐃᐧ ᒪᒪᐃᐧ ᐊᔭᒥᐦᐃᑐᐃᐧᓂᐠ. ᐁᑲᐧ ᒥᓇ ᓄᑯᑦ ᑲᐱᒥᑯᓇᑲᐠ ᓂᑭᒪᒪᐊᐧᑐᓇᒥᐣ ᐃᐧᑕᒪᑫᐃᐧᓇᐣ ᐊᓂᐣ ᐃᑫᐧᐊᐧᐠ ᑫᑭᐃᔑ 

ᐊᔓᓱᐊᐧᐸᐣ ᐊᐱ ᓇᑲᑕᒧᐊᐧᐨ ᐅᑕᓇᐱᐃᐧᓂᐊᐧ ᑲᑭᑭᐡᑲᐊᐧᐊᐧᓱᐊᐧᐨ ᒥᓇ ᑲᐱᐊᐧᐸᒪᐊᐧᓱᐊᐧᐨ.     

 

ᓄᑎᐣ ᐊᐊᐧᔑᐡ ᒥᓇ ᑎᐯᐣᒋᑫᐃᐧᓂᐠ ᒪᒥᓄᒥᐁᐧᐃᐧ ᐃᐧᒋᐦᐃᐁᐧᐃᐧᐣ 
 

ᓄᑎᐣ ᐊᐊᐧᔑᐡ ᒥᓇ ᑎᐯᐣᒋᑫᐃᐧᓂᐠ ᒪᒥᓄᒥᐁᐧᐃᐧ ᐃᐧᒋᐦᐃᐁᐧᐃᐧᐣ ᑭᔭᐱᐨ ᐱᒥᐊᓄᑭᐊᐧᐠ ᒣᑲᐧᐨ ᐅᐁᐧ ᑲᐱᒥᔭᒪᑲᐠ ᑭᒋᐊᑯᓯᐃᐧᐣ 

ᑯᐱᐟ - 19, ᐅᐣᒋᑕᒪᑫᐊᐧᐠ ᒪᒥᓄᒥᐁᐧᐃᐧ ᐃᐧᒋᐦᐃᐁᐧᐃᐧᓇᐣ ᑭᑐᐃᐧᓂᐠ, ᒪᓯᓇᑌᓯᒋᑲᓂᐠ ᓇᐣᑕ ᑫᒋᐊᐧᐠ ᒋᔕᐨ ᒋᐊᐧᐸᒪᐨ 

ᐅᒪᒥᓄᒥᐁᐧᐣ ᓂᑕᓄᑭᐃᐧᑲᒥᑯᓇᐣ. ᒣᑲᐧᐨ ᒥᑭᓯᐃᐧᐱᓯᑦ 23, 2020 ᑫᑲᐟ ᑲᑭᓇ ᐊᓄᑭᓇᑲᓇᐠ ᒪᒋᑭᑐᐃᐧᓂᐠ ᑭᐅᒋᐊᓄᑭᐊᐧᐠ ᐁᑲᐧ 

ᐊᑎᐟ ᑭᐃᑭᑐᐊᐧᐠ ᐊᓄᑭᐃᐧᑲᒥᑯᐠ ᒋᑕᓇᓄᑭᐊᐧᐨ. ᐅᒪ ᒐᐸᔑᐡ ᒪᓯᓇᐦᐃᑲᑌᐊᐧᐣ ᓄᑎᐣ ᐅᐃᐧᒋᐦᐃᐁᐧᐃᐧᓇᐣ ᒥᓇ ᐊᓂᐣ 

ᐁᔑᐃᐧᒋᐦᐊᐊᐧᐨ ᑲᐱᒥᐃᐧᒋᐦᐊᐊᐧᐨ ᒥᓇ ᐊᐣᑎ ᑕᓇᐱᐃᐧᓇᐣ ᑲᐅᒋᐃᐧᒋᐦᐃᑕᐧ. ᐸᑭ ᑭᐊᐣᒋᒋᑲᑌ ᐊᑯᓇᐠ ᒪᒋᐨ ᑲᑭᐸᑭᑎᓂᑲᑌᐠ 

ᑎᐸᒋᒧᐃᐧᐣ.  

 

ᑲᑲᓇᐃᐧᑭᑐᐃᐧᓀᐨ:  

ᓄᑎᐣ ᑲᑲᓇᐃᐧᑭᑐᐃᐧᓀᐨ ᐱᒥᐊᓄᑭ, ᐅᑐᒋᐊᓂᑫᔭᑫᐧᐸᐦᐊᒧᐊᐧᐣ ᑲᐱᓇᑐᐡᑭᑲᑌᑭᐣ ᐃᐧᒋᐦᐃᐁᐧᐃᐧᓇᐣ ᒥᓇ ᑲᐱᑲᓄᓂᑕᐧ 

ᐅᑕᓄᑭᐠ. ᐁᓇᑭᑕᓱᓀᔭᓂᐠ ᑲᑲᓇᐃᐧᑭᑐᐃᐧᓀᐨ 807-737-4011 ᐁᑲ ᑲᑎᐸᐦᐃᑲᑌᐠ ᐊᐧᓴ ᐅᐣᒋᑭᑐᔭᐣ 1-800-446-7863. 

 

ᑲᐃᐧᒋᐦᐃᑕᐧ:   

ᑭᔭᐱᐨ ᐱᒥᐊᓄᑲᑌ ᐅᒪ ᑲᐅᒋᐃᐧᒋᐦᐃᑕᐧ. ᑲᐊᓄᑭᑕᒪᑫᐊᐧᐨ ᒪᒋᑭᑐᐃᐧᓂᐠ ᐅᐣᒋᐊᓄᑭᐊᐧᐠ ᐁᑲᐧ ᑲᐃᐧᐣ ᒪᔭᑦ ᐊᓄᑭᐃᐧᑲᒥᑯᐠ 

ᓄᑯᑦ ᒋᑕᓇᓄᑭᐊᐧᐨ. ᑭᐡᐱᐣ ᐃᐧᑲᑫᐧᑌᐧᔭᐣ ᐃᐧᒋᐦᐃᑯᐃᐧᓇᐣ, ᒥᓂᑯᐠ ᐁᐱᐦᐅᓇᓂᐊᐧᐠ, ᑯᑕᑭᔭᐣ ᑫᑯᓇᐣ, ᑲᓄᐡ ᓫᐃᐣᑕ ᒋᑫᐣ - 

ᒐᑊᒪᐣ, ᑲᐃᐧᒋᐦᐃᑕᐧ ᑲᐅᑭᒪᐃᐧᐨ, ᐅᒪ 807-737-6142 (ᑭᑐᐃᐧᓀᐢ) ᓇᐣᑕ ᑲᑕᓇᓄᑭᐨ ᐅᑭᑐᐃᐧᐣ ᐅᒪ 807-737-6142, 

ᐃᐧᐣᑕᐣ ᑭᑕᑭᑕᓱᐣ, ᐁᑲᐧ ᐅᑲᐊᔭᑲᐃᐧ ᓇᓇᑲᒋᑐᐣ ᐅᑭᑐᐃᐧᐣ ᒋᐊᑌᓂᐠ ᐅᑲᓄᓂᑯᐃᐧᐣ. 

 

ᑲᐱᒥᐊᔭᑲᐃᐧ ᐃᐧᒋᐦᐃᑕᐧ ᒪᒥᓄᒥᐁᐧᐃᐧ ᐃᐧᒋᐦᐃᐁᐧᐃᐧᓂᐠ:  



 

ᐊᐧᓂᓇᐊᐧᑲᐠ ᐃᔑᑕᑲᐧᐣ ᐅᐁᐧ ᓄᑎᐣ ᐁᑲᐧ ᑕᐡ ᐊᔭᑲᐃᐧᐃᔕᐊᐧᐠ ᑲᒪᒥᓄᒥᑕᐧ ᐃᒪ ᐃᐧᒋᐦᐃᑯᐃᐧᓂᐠ (OMHS). ᐁᑲᐧ 

ᐯᔑᑯᐱᒥᑯᓇᑲ ᐁᑕ ᐃᔑᐅᓇᑌᓂ ᒋᔑᐱᒥ ᐊᐧᐸᒥᑕᐧ ᐃᑫᐧᓂᐊᐧᐠ ᑲᐃᓀᑕᑯᓯᐊᐧᐨ ᐁᓂᓂᒋᔭᐊᐧᐨ ᓇᐣᑕ ᒋᑐᑕᓱᐊᐧᐨ ᓇᐣᑕ 

ᒋᐊᐧᓂᑐᑕᓱᐊᐧᐨ ᒥᓇ ᒋᐊᐧᓂᑐᑕᑫᐊᐧᐨ. ᐁᑲᐧ ᐃᔑᐃᐧᒋᐦᐊᐊᐧᐠ ᐁᐊᔭᒥᐦᐃᑕᐧ, ᐅᓇᑌᓂ ᓂᔭᑲᓇ ᓇᑲᓂᑫᐃᐧᐣ, ᑭᑭᓄᒪᑫᐃᐧᐣ, 

ᐊᔭᑲᐧᒥᓯᐃᐧᐣ ᒥᓇ ᑲᐃᐡᑲᐧᐊᔭᒥᐦᐃᐧᐨ ᐅᑐᓇᑕᒪᑯᐃᐧᐣ. ᒪᒥᑐᓀᒋᑲᓂ ᐃᐧᒋᐦᐃᑯᐃᐧᐣ ᒥᓇ ᒪᓯᓂᐱᐦᐃᑫᐃᐧᐣ ᑲᐃᔑᐃᐧᒋᐦᐃᐁᐧᐊᐧᐨ 

ᐊᔭᐊᐧᐠ ᐅᒪ (OMHS). ᐁᑲᐧ ᑲᐃᐡᑲᐧ ᐅᓇᑌᓂᐠ ᒋᐃᐧᒋᐦᐃᐨ ᐊᐃᐧᔭ, ᐅᓇᒋᑲᑌᓂ ᒋᐃᔕᐨ ᐊᐧᓂᓇᐊᐧᑲᐠ ᐁᑲᐧ ᑕᐡ ᒋᐊᐧᐸᒥᑯᐨ 

ᑲᑭᐃᓀᓂᒥᐠ ᑫᐊᐧᐸᒥᑯᐨ ᒋᐅᒋ ᐅᓀᒋᑲᑌᓂᐠ ᐊᓂᐣ ᐁᔑᔭᑫᐧᐣ ᒋᔑᐱᑎᑲᓂᐠ ᒥᓄᔭᐃᐧᐣ ᐊᑯᓯᐃᐧᑲᒥᑯᐠ ᑭᐡᐱᐣ ᑲᑭᐅᒋ 

ᐸᐸᔑᒪᒋᐃᐧᓂᐨ. ᐊᒋᓇ ᐁᑕ ᐅᐁᐧ ᑐᒋᑲᑌ ᐁᐧᓴ ᑲᐱᒥᔭᒪᑲᐠ ᑭᒋᐊᑯᓯᐃᐧᐣ. 

 

ᐅᐁᐧ ᑲᐱᒥᔭᒪᑲᐠ ᑭᒋᐊᑯᓯᐃᐧᐣ: 

1. OMHS ᑲᐃᐧᐣ ᐊᐱᐣ ᐅᑐᓇᑕᒪᐊᐧᓯᐣ ᐅᑕᑯᓯᐣ ᒋᐱᐅᐣᒋᒪᒐᓂᐨ ᑕᓇᐱᐃᐧᓂᐠ ᐁᑲᐧ ᐊᐧᓂᓇᐊᐧᑲᐠ ᒋᐱᐃᐧᒋᐦᐃᐨ. 

2. OMHS ᐅᑕᓄᑭᐠ ᒥᐡᑲᐧᐨ ᐅᑲᐅᒋ ᑲᑲᓄᓇᐊᐧᐣ ᑲᒪᓯᓇᐦᐃᑲᓱᐊᐧᐨ ᑫᐃᐧᒋᐦᐃᑕᐧ ᐃᒪ ᐊᒋᓇ ᒪᒋᑭᑐᐃᐧᓂᐠ ᓇᐣᑕ 

ᒪᓯᓇᑌᓯᒋᑲᓂᐠ ᐸᓂᒪ ᑭᔭᓂᑲᐧᔭᑯᓭᐠ ᐅᐁᐧ.  

3. ᐅᑫᐧᓂᐊᐧᐠ ᐅᒪᒥᓄᒥᐁᐧᐠ ᐊᔭᐊᐧᐠ ᒋᐅᒋ ᐊᔭᒥᐦᐃᐁᐧᐊᐧᐨ ᑭᑐᐃᐧᓂᐠ ᓇᐣᑕ ᒪᓯᓇᑌᓯᒋᑲᓂᐠ. 

a) ᐅᐣᑌᕑᐃᔪ ᒪᒥᓄᒥᐁᐧ ᐃᐧᒋᐦᐃᐁᐧᐃᐧ ᐊᓄᑭᑕᒪᑫᐃᐧᓂᐠ ᑕᐱᒥᐅᑕᐱᓇᐊᐧᐠ ᑲᓇᑕᐁᐧᑕᒧᐊᐧᐨ ᐃᐧᒋᐦᐃᑯᐃᐧᓂ 

ᑲᐱᑕᑯᐃᐧᓂᑕᐧ ᐊᐧᓂᓇᐊᐧᑲᐠ ᑲᑭᐸᐸᔑᒪᒋᐃᐧᓂᑕᐧ ᒥᓇ ᑲᑭᓇᓇᑲᒋᐦᐃᑕᐧ ᐊᑯᓯᑲᒥᑯᐠ 

b) ᐁᑲᐧ ᒥᓇ ᑕᐅᑕᐱᓇᐊᐧᐠ ᒋᔑᐃᐧᒋᐦᐃᑕᐧ ᓄᑎᐣ ᑲᐱᐅᑐᓭᐊᐧᐨ ᑭᐁᐧᑎᓄᐠ ᑲᐅᒋᐊᐧᐸᒥᑕᐧ ᑭᐡᐱᐣ ᐅᑕᑯᓯ 

ᐃᓀᓂᒥᐨ ᒋᐃᐧᒋᐦᐊᑲᓄᐨ ᒪᒥᑐᓀᒋᑲᓂ ᐃᐧᒋᐦᐃᑯᐃᐧᐣ ᐁᑲ ᒋᐱᐦᐅᐨ. 

c) ᐅᑕᑯᓯᐠ ᑕᑕᔑ ᐊᐧᐸᒪᑲᓂᐃᐧᐊᐧᐠ ᓄᑎᐣ ᐃᐧᒋᐦᐃᐁᐧᐃᐧᑲᒥᑯᐠ ᓇᐣᑕ ᑭᐁᐧᑎᓄᐠ ᑲᐱᐅᑐᓭᐊᐧᐨ ᐅᑕᑯᓯᐠ 

ᑲᐃᔑᐊᐧᐸᒥᑕᐧ ᐊᐧᓂᓇᐊᐧᑲᐠ 

ᑭᐡᐱᐣ ᑫᑯᐣ ᐃᐧᑲᑫᐧᑌᐧᔭᐣ ᐅᐣᒋ ᑲᐅᐡᑭᐃᐧᒋᐦᐃᑕᐧ ᐅᒪ OMHS, ᑲᓄᐡ ᑲᐊᓄᑲᑕᐠ ᑲᐃᐧᒋᐦᐃᑕᐧ ᑲᐱᓂᑲᓂᐡᑲᒪᑫᐨ ᐊᔕ 

ᑲᑭᐃᐧᐣᒋᑲᑌᐠ ᐃᐡᐱᒥᐠ. ᐁᑲᐧ ᑭᐡᐱᐣ ᐃᔑᑭᑐᑕᒪᐊᐧᐨ ᑲᐃᐧᒋᐦᐃᐨ ᐊᔕ ᐅᒪ ᐁᐅᒋ ᐃᐧᒋᐦᐊᑲᓄᐨ OMHS, ᑲᓄᐡ ᑲᐢᑎᐣ 

ᒪᐧᕑᐁᓫᐊᑐ, ᒪᐡᑭᑭᐃᐧᐃᐧᒋᐦᐃᐁᐧᐃᐧᓂᐠ ᑲᐅᑭᒪᐃᐧᐨ ᐃᒪ ᐅᐣᑌᕑᐃᔪ ᒪᒥᓄᒥᐁᐧ ᐃᐧᒋᐦᐃᐁᐧᐃᐧ ᐊᓄᑭᑕᒪᑫᐃᐧᓂᐠ, 

ᐁᓇᑭᑕᓱᓀᐨ 807-737-6141. 

   

ᑲᐃᐧᒋᐦᐃᑕᐧ ᑲᑭᒋᒪᒋᓭᐊᐧᐨ ᐊᓄᑭᐃᐧᐣ: 

ᐅᐁᐧ ᐊᓄᑭᐃᐧᐣ ᐸᑭᑎᓂᑲᑌ ᓂᔭᑲᓇ ᑭᐱᑎᓂᑫᐃᐧ ᒪᒋᓭᐃᐧᐣ ᒥᓇ ᐊᓱᐡᑲᒪᑫᐃᐧ ᐃᐧᒋᐦᐃᑯᐃᐧᐣ ᐅᐣᒋᑕᒪᐊᐧᐊᐧᐠ 

ᑎᐯᐣᒋᑫᐃᐧᓇᐣ ᑭᐡᐱᐣ ᑲᐅᒋᑯᐡᑯ ᑭᒋᒪᒋᓭᐊᐧᐨ (ᑐᑲᐣ ᓂᓯᑎᓱᐃᐧᐣ, ᓂᐸᑕᑫᐃᐧᐣ, ᐱᒋᔑᓄᐃᐧᐣ) ᒥᓇ ᑯᑕᑭᔭᐠ ᑕᓇᐱᐃᐧᓂᐠ 

ᐊᐃᐧᔭᐠ ᑲᐱᓇᓇᑕᐁᐧᑕᑯᓯᐊᐧᐨ. ᐊᒥ ᐁᓇᓄᑭᐊᐧᐨ ᐁᐃᔑᓂᔕᐦᐅᑕᐧ ᐅᐃᐧᒋᐦᐃᐁᐧᐠ ᐁᐧᑎ ᑕᓇᐱᐃᐧᓂᐠ ᑲᑭᑕᔑ ᑭᒋᒪᒋᓭᐠ 

ᐁᔭᐣᑕᐃᐧ ᐊᓱᐡᑲᒪᑫᐊᐧᐨ. 

  

ᐅᐁᐧ ᐱᒥᓂᔕᐦᐃᑫᐃᐧᐣ ᐱᓇᒪ ᑭᑭᐱᑎᓂᑲᑌ. ᑲᐃᐧᐣ ᑕᐸᑭᑎᓇᓯᐊᐧᐠ ᐅᑕᓄᑭᑕᒪᑫᐠ ᒋᔕᐊᐧᐨ ᑕᓇᐱᐃᐧᓇᐣ ᒥᓇ 

ᐅᒪᒥᓄᒥᐁᐧ ᐊᓄᑭᑕᒪᑫᐠ ᓇᐣᑕ ᐊᓂᔑᓂᓂᐃᐧ ᐱᒪᑎᓯᐃᐧ ᑭᑭᓄᒪᑫᐃᐧᐣ ᑲᐊᓄᑲᑕᒧᐊᐧᐨ ᐸᓂᒪ ᐁᑕ ᐅᑭᒪᑲᐣ ᒥᓇ 

ᐅᓇᔓᐁᐧᐃᐧᓂᐊᐧᐠ ᐃᑭᑐᐊᐧᐨ ᒋᔕᐊᐧᐨ. ᓂᑲᑐᑕᒥᐣ ᒋᐅᓇᑕᒪᑫᔭᐠ ᒪᒋᑭᑐᐃᐧᓂᐠ ᒋᐅᒋ ᐃᐧᒋᐦᐃᑕᐧ ᒪᒥᓄᒥᐁᐧᐃᐧᐣ ᑭᐡᐱᐣ 

ᓇᑕᐁᐧᑕᑲᐧᐠ. 

 

ᑲᐊᓄᑲᑕᒧᐊᐧᐨ ᑭᒋᒪᒋᓭᐃᐧᓂ ᑲᐅᑭᒪᐃᐧᐨ ᒥᓇ ᑲᓂᑲᓂ ᐊᓄᑲᑕᐠ ᑕᐃᐧᑕᒪᑫᐊᐧᐠ ᐁᑕᑲᐧᐠ ᑭᑐᐃᐧᓂᐠ ᒋᐅᒋ ᐃᐧᒋᐦᐃᑕᐧ 

ᐊᐃᐧᔭᐠ, ᒥᓇ ᑲᐃᐧᑕᓄᑭᒥᑯᔭᑭᑕᐧ ᑫᐃᔑᑲᓄᓂᑕᐧ ᒋᐅᒋ ᐃᐧᒋᐦᐃᐁᐧᐊᐧᐨ (ᑐᑲᐣ ᐅᑭᒪᑲᓇᐠ ᑲᐸᐱᑭᓴᓄᑭᐊᐧᐨ) ᑫᐃᐧᓇᐊᐧ 

ᒋᐅᒋ ᐸᑭᑎᓇᒧᐊᐧᐨ ᐅᐃᐧᒋᐦᐃᐁᐧᐃᐧᓂᐊᐧ ᑭᐡᐱᐣ ᐱᓇᑕᐁᐧᑕᑲᐧᓂᐠ, ᑫᐃᔑᐊᓄᑲᒋᑲᑌᑭᐣ ᒪᒪᐃᐧ ᐅᓇᒋᑫᐃᐧᐣ. ᑭᐡᐱᐣ ᑫᑯᐣ 



 

ᐃᐧᑲᑫᐧᑌᐧᔭᐣ ᓇᐣᑕ ᓇᑕᐁᐧᑕᒪᐣ ᐃᐧᒋᐦᐃᑯᐃᐧᐣ ᑲᓄᐡ ᐱᐠᑭ ᐦᐊᕑᐟᓀᐟ, ᑭᒋᒪᒋᓭᐃᐧᐣ ᐊᓄᑭᐃᐧᐣ ᑲᐅᑭᒪᐃᐧᐨ ᐅᒪ 807-738-

0653 (ᑭᑐᐃᐧᓀᐢ). 

  

ᑲᐸᐸᒥᔭᐊᐧᐨ ᐅᒪᒥᓄᒥᐁᐧ ᐊᓄᑭᐠ: 

ᐊᒥ ᑲᑭᐱᓂᑕ ᑐᑕᒧᐊᐧᐨ ᐅᑫᐧᓂᐊᐧᐠ ᐅᒪᒥᓄᒥᐁᐧ ᐊᓄᑭᐠ ᐁᑭᐊᐃᔕᐊᐧᐨ ᑲᑭᐃᓂᑕᐧ ᑫᓂᔕᐊᐧᐨ ᑕᓇᐱᐃᐧᓇᐣ ᒋᐊᐣᑕᐃᐧ 

ᑕᓇᓄᑭᐊᐧᐨ. ᐁᑲᐧ ᓄᑯᑦ ᐁᐧᓴ ᐊᐱᐣ ᐅᐁᐧ ᑲᐱᒥᔭᒪᑲᐠ ᑭᒋᐊᑯᓯᐃᐧᐣ, ᐱᓇᒪ ᐳᓂᒋᑲᑌ ᐁᑲ ᒋᐊᐃᔕᐊᐧᐨ ᑕᓇᐱᐃᐧᓇᐣ 

ᐅᒪᒥᓄᒥᐁᐧᐠ. ᒥᐡᑲᐧᐨ ᐃᒪ ᑭᑐᐃᐧᓂᐠ ᑕᐅᒋ ᐊᓄᑭᐊᐧᐠ ᒋᐅᒋ ᐊᔭᒥᐦᐊᐊᐧᐨ ᒥᓇ ᒪᒥᓄᒥᐁᐧᐊᐧᐨ. ᑭᐡᐱᐣ ᐁᑲ ᒪᓯᓇᐦᐃᑲᓱᐨ 

ᑲᓇᑕᐁᐧᑕᐠ ᒋᐃᐧᒋᐦᐃᐨ ᓇᑕᐁᐧᑕᑲᐧᐣ ᒋᐱᒋᓂᔕᐦᐃᑲᑌᓂᐠ ᐅᒧᐡᑭᓀᐱᐦᐃᑫᑕᒪᑯᐃᐧᐣ. 

 

ᐅᐡᑲᑎᓯᐃᐧ ᑭᑭᓄᒪᑫ ᐅᒪᒥᓄᒥᐁᐧ ᐃᐧᒋᐦᐃᐁᐧᐠ: 

ᓄᑎᐣ ᐅᑕᔭᐊᐧᐣ 4 ᐅᐡᑲᑎᓯᐃᐧ ᑭᑭᓄᒪᑫ ᐅᒪᒥᓄᒥᐁᐧ ᐃᐧᒋᐦᐃᐁᐧᐠ, ᓂᔑᐣ ᐃᒪ ᑕᔑᐃᐧᒋᐦᐃᐁᐧᐊᐧᐠ ᐊᐧᓂᓇᐊᐧᑲᐠ ᐦᐊᔾ ᐢᑯᓫ 

ᐁᑲᐧ ᒥᓇ ᓂᔑᐣ ᐁᐧᑎ ᐯᓫᐃᑲᐣ ᐦᐊᔾ ᐣᑯᓫ. ᐁᑲᐧ ᑕᐡ ᐊᐱᐣ ᐅᐁᐧ ᒣᑲᐧᐨ ᑲᑭ ᑭᐸᐦᐃᑲᑌᑭᐣ ᑭᑭᓄᒪᑎᑲᒥᑯᐣ, ᐅᑫᐧᓂᐊᐧᐠ 

ᐅᐃᐧᒋᐦᐃᐁᐧᐠ ᒪᒋᑭᑐᐃᐧᓂᐠ ᐅᑐᒋᐊᔭᒥᐦᐊᐊᐧᐣ ᑲᐱᒥᐊᐧᐃᐧᒋᐦᐊᐊᐧᐨ. ᑭᐡᐱᐣ ᐁᑲ ᒪᓯᓇᐦᐃᑲᓱᐨ ᑲᓇᑕᐁᐧᑕᐠ ᒋᐃᐧᒋᐦᐃᐨ 

ᓇᑕᐁᐧᑕᑲᐧᐣ ᒋᐱᒋᓂᔕᐦᐃᑲᑌᓂᐠ ᐅᒧᐡᑭᓀᐱᐦᐃᑫᑕᒪᑯᐃᐧᐣ. 

 

ᐊᐊᐧᔑᔑᐃᐧ ᒪᒥᑐᓀᒋᑲᓂ ᒥᓄᔭᐃᐧᐣ ᒥᓇ ᑲᒪᐡᑭᑭᑫᐊᐧᐨ ᒥᓇ ᑲᒥᓂᑫᐧᐊᐧᐱᓀᐊᐧᐨ ᑲᐃᐧᒋᐦᐊᐨ 

ᓄᑎᐣ ᐅᑕᔭᐊᐧᐣ ᑕᓇᐱᐃᐧᓂᐠ ᑲᑕᓇᓄᑭᐊᐧᐨ ᐊᐊᐧᔑᔑᐃᐧ ᒪᒥᑐᓀᒋᑲᓂ ᒥᓄᔭᐃᐧᐣ ᒥᓇ ᑲᒪᐡᑭᑭᑫᐊᐧᐨ ᒥᓇ 

ᑲᒥᓂᑫᐧᐊᐧᐱᓀᐊᐧᐨ ᑲᐃᐧᒋᐦᐊᐊᐧᐨ ᐃᒪ ᐊᑎᐟ ᑕᓇᐱᐃᐧᓇᐣ ᐁᑕ. ᑭᑐᐃᐧᓂᐠ ᐅᒋᐱᒥᐊᓄᑭᐊᐧᐠ ᐁᐅᒋ ᐊᐧᐃᐧᒋᐦᐃᐁᐧᐊᐧᐨ. 

ᐅᑐᒋᐊᐧᐃᐧᒋᑐᓇᐊᐧ ᐅᑕᓇᐱᐃᐧᓂᐊᐧ ᑫᑯᓇᐣ ᑲᐃᔑᓇᓄᑌᓭᓂᐠ ᑭᐡᐱᐣ ᑲᐱᑲᑫᐧᒋᒥᑕᐧ ᒋᐱᐃᐧᒋᐦᐃᐁᐧᐊᐧᐨ. ᑭᐡᐱᐣ ᐁᑲ 

ᒪᓯᓇᐦᐃᑲᓱᐨ ᑲᓇᑕᐁᐧᑕᐠ ᒋᐃᐧᒋᐦᐃᐨ ᓇᑕᐁᐧᑕᑲᐧᐣ ᒋᐱᒋᓂᔕᐦᐃᑲᑌᓂᐠ ᐅᒧᐡᑭᓀᐱᐦᐃᑫᑕᒪᑯᐃᐧᐣ. 

 

 

 

ᑲᐯᐦᐃ ᐊᓄᑭᐊᐧᐠ ᐅᑕᓄᑭᐠ 

ᓄᑎᐣ ᐅᑕᔭᐊᐧᐣ ᑲᐯᐦᐃ ᑲᐱᒥᔭᓄᑭᐊᐧᐨ ᑲᐸᐸᒥᐃᐧᑐᐊᐧᐨ ᑭᑐᐃᐧᓂ ᐊᐱ ᑲᐃᐡᑲᐧ ᑭᐸᑯᓯᓂᐠ ᐊᓄᑭᐃᐧᑲᒥᑯᓂ: 

ᑲᐅᐡᑭᑭᔑᑲᐠ ᐊᑯᓇᐠ ᐸᑫᐧᔑᑲᓂᑭᔑᑲᐠ 4:30 ᐅᓇᑯᔑᐠ ᐊᑯᓇᐠ 8:30 ᑭᔐᐸᔭᐠ ᐁᑲᐧ ᒥᓇ 24 ᑕᓱᐊᐧᑲᓭ ᑲᒥᔕᑲᒣᑯᓇᑲᐠ 

ᒥᓇ ᑲᑭᒋᑭᔑᑲᐠ. ᑲᐃᐧᐣ ᐃᓇᓄᑭᓯᐣ ᒋᐸᑭᑎᓇᐠ ᒪᒥᓄᒥᐁᐧ ᐃᐧᒋᐦᐃᐁᐧᐃᐧᓂ ᐊᓄᑭᑲᒥᑯᐠ. ᐅᐁᐧ ᐃᐧᒋᐦᐃᐁᐧᐃᐧᐣ ᐁᑕ 

ᒥᓇᑲᓄᐊᐧᐠ ᒋᐊᐸᒋᑐᐊᐧᐨ ᒣᑲᐧᐨ ᐅᒪ ᑲᐅᒋᐱᒥᐃᐧᒋᐦᐃᑕᐧ ᒪᒥᓄᒥᐁᐧ ᐃᐧᒋᐦᐃᐁᐧᐃᐧᓂᐠ. 

 

ᑲᐯᐦᐃ ᑲᐊᓄᑭᐊᐧᐨ ᐅᑲᓇᑫᐧᑐᓇᐊᐧ ᑲᐱᐅᐡᑭ ᓇᑕᐁᐧᑕᒧᐊᐧᐨ ᐃᐧᒋᐦᐃᑯᐃᐧᓂ, ᐊᔑᐨ ᒥᓇ ᐊᐣᑎ ᐱᑯ ᑲᐱᐅᐣᒋᑭᑐᐊᐧᐨ, 

ᐅᑐᑕᐱᓇᓇᐊᐧ ᑲᐱᑭᑐᐊᐧᐨ ᑲᐃᐡᑲᐧ ᑭᐸᑯᓯᐠ ᓇᐣᑕ ᒣᑲᐧᐨ ᑲᒥᔕᑲᒣᑯᓇᑲᐠ ᒥᓇ ᑲᑭᒋᑭᔑᑲᐠ. ᐁᑲᐧ ᔕᑯᐨ, ᑭᒋᓀᑕᑲᐧᐣ 

ᒋᑭᑫᒋᑲᑌᐠ ᓇᐱᐨ ᐁᔭᓂᒪᓂᐠ ᐅᑕᓄᑭᐠ ᒋᑭ ᑭᑫᑕᒧᐊᐧᐨ ᐊᐣᑎ ᑲᐱᐅᐣᒋᑭᑐᐊᐧᐨ ᒥᓇ ᐁᑲ ᐁᑭᑌᐱᓇᐊᐧᐨ ᑲᐱᑭᑐᓂᐨ.  

ᒥᑕᐡ ᐅᐁᐧ ᐅᒋ, ᑭᐡᐱᐣ ᐊᐁᐧ ᑲᐃᓇᓄᑭᐨ ᒋᐃᑭᑐᐨ ᒋᐃᐧᒋᐦᐃᒪᑲᓄᓂᐨ ᑲᐱᓇᓇᑕᐃᐧ ᐃᐧᒋᐦᐃᑯᓯᓂᐨ ᓇᓇᑲᒋᐦᐊᐨ ᐃᓀᑕᐠ 

ᐁᓂᓂᒋᔭᐨ ᓇᐣᑕ ᒋᑐᑕᓱᐨ, ᐃᓇᑌ ᐊᐊᐧᔑᒣ ᒋᐸᑭᑎᓂᑲᑌᑭᐸᐣ ᐊᔭᑲᐧᓂᑫᐃᐧ ᐅᓇᒋᑫᐃᐧᐣ ᒋᒥᓂᐨ ᒋᑭᑕᑲᐧᑭᐸᐣ ᐁᑲᐧ 

ᐸᓂᒪ ᑫᒋᓇᐨ ᐃᓯᓭᓂᐠ ᐊᐱ ᒋᔑᐊᐧᐸᒪᐨ ᓄᑎᐣ ᐅᒪᒥᓄᒥᐁᐧᐣ. ᑯᑕᑭᔭᐣ ᒥᓇ ᐃᓇᓄᑭᐃᐧᓇᐣ ᑲᔭᓄᑲᑌᑭᐣ ᑕᓇᐱᐃᐧᓂᐠ 

ᑭᒋᐊᓂᒥᓭᐃᐧᓇᐣ. ᐊᔕ ᑫᑲᐟ ᐅᐁᐧ ᒣᑲᐧᐨ ᑲᐱᒥᔭᒪᑲᐠ ᑭᒋᐊᑭᑯᑲᐃᐧᐣ ᑯᐱᐟ - 19, ᑕᐊᔭᒪᑲᐣ ᑲᐯᐦᐃ ᐅᑕᓄᑭ ᑫᐃᔑᑭᑐᐨ 

ᐊᐃᐧᔭ ᐃᒪ ᑲᐯᔑᐃᐧᑲᒥᑯᐠ ᒣᑲᐧᐨ ᑲᐊᐃᒋᑲᓇᐁᐧᑕᑯᓯᐨ ᐁᑲ ᑲᓇᑕᐁᐧᑕᑯᓯᐨ ᒋᓴᑲᐦᐊᐠ ᑲᐃᓇᒪᐣᒋᐦᐅᐨ ᑭᒋᐊᑯᓯᐃᐧᐣ 

ᐁᑭᑭᐡᑲᑯᐨ, ᐁᑲᐧ ᒥᓇ ᒋᐊᐸᒋᑐᐊᐧᐨ ᑲᐯᔑᐃᐧᑲᒥᑯᐠ ᑲᐊᓄᑭᐊᐧᐨ, ᒪᐡᑯᐨ ᑫᐃᐧᓇᐊᐧ ᓇᑕᐁᐧᑕᒧᐊᐧᐨ ᒪᒥᓄᒥᐁᐧ 

ᐃᐧᒋᐦᐃᑯᐃᐧᐣ ᒣᑲᐧᐨ ᑲᐱᒥᔭᒪᑲᐠ ᑭᒋᐊᑯᓯᐃᐧᐣ. 



 

ᐊᐊᐧᔑᒣ ᐃᐧᑭᑫᑕᒪᐣ ᐃᔑᑭᑐᐣ ᐅᒪ: 
 
ᐅᐡᑭᑭᔑᑲᐠ ᐊᑯᓇᐠ ᐸᑫᐧᔑᑲᓂᑭᔑᑲᐠ 8:30 - 4:30 

ᐁᑕ 

ᓫᐃᐣᑕ ᒋᑫᐣ - ᒐᑊᒪᐣ 

ᑲᐃᐧᒋᐦᐃᑕᐧ ᑲᐃᔑᐅᑭᒪᐃᐧᐨ 

ᑭᑐᐃᐧᓀᐢ: 807-737-6142 

 

 

ᑲᐃᐡᑲᐧ ᑭᐸᑯᓯᐠ ᐊᓄᑭᐃᐧᑲᒥᐠ, ᑲᒥᔕᑲᒣᑯᓇᑲᐠ ᒥᓇ 

ᑲᑭᒋᑭᔑᑲᐠ: 

ᑲᐸᐸᒧᑐᐨ ᑭᑐᐃᐧᓂ ᐅᑕᓄᑭ 

ᑭᑐᐃᐧᓀᐢ: 807-737-9257 

 

ᐊᓂᔑᓂᓂᐃᐧ ᐱᒪᑎᓯᐃᐧ ᓇᑕᐃᐧᐦᐃᐁᐧᐃᐧᐣ: 

ᐊᓂᔑᓂᓂᐃᐧ ᐱᒪᑎᓯᐃᐧ ᓇᑕᐃᐧᐦᐃᐁᐧᐃᐧᐣ ᑲᐅᒋ ᓂᑲᓂᑕᒪᑯᔭᑭᑕᐧ, ᑕᐧᑦ ᒋᓱ, ᒣᑲᐧᐨ ᐃᒪ ᒪᒋᑭᑐᐃᐧᓂᐠ ᐅᒋᐊᓄᑭ. ᑲᐃᐧᐣ 

ᑕᐊᐃᔕᓯᐣ ᑕᓇᐱᐃᐧᓇᐣ ᒣᑲᐧᐨ ᑲᐱᒥᔭᒪᑲᐠ ᑭᒋᐊᑯᓯᐃᐧᐣ, ᓇᐣᑕ ᒥᓇ ᑯᑕᑭᔭᐠ ᐅᑕᓄᑭᐠ ᑲᐃᐧᐣ ᑫᐃᐧᓇᐊᐧ ᑕᐃᔕᓯᐊᐧᐠ 

ᑕᓇᐱᐃᐧᓇᐣ ᑲᐅᒋᐱᒥ ᓂᑲᓂᐡᑲᒪᐊᐧᐨ. ᐊᐃᐧᔭᐠ ᑲᐱᓇᑕᐁᐧᑕᒧᐊᐧᐨ ᓇᑕᐃᐧᐦᐃᑯᐃᐧᐣ ᑕᐃᔑᑲᑫᐧᑌᐧᐊᐧᐠ ᑲᓂᑲᓂᐡᑲᐠ 

ᐊᓂᔑᓂᓂᐃᐧ ᐱᒪᑎᓯᐃᐧ ᓇᑕᐃᐧᐦᐃᐁᐧᐃᐧ ᐃᐧᒋᐦᐃᐁᐧᐃᐧᓂ, ᐁᑲᐧ ᐸᐯᔑᐠ ᑕᓇᓇᑲᒋᒋᑲᑌᐊᐧᐣ. ᑕᐧᑦ ᒪᐡᑯᐨ ᐅᑭᑫᑕᓇᑐᐠ 

ᐊᓂᐣ ᑫᑭᐃᔑᐱᒥ ᐊᐧᐃᐧᒋᑐᐨ ᑕᓇᐱᐃᐧᓇᐣ ᐅᐁᐧ ᒣᑲᐧᐨ ᑲᐱᒥᔭᒪᑲᐠ ᐊᑯᓯᐃᐧᐣ. ᑭᐡᐱᐣ ᐃᐧᓇᓇᑐᐡᑲᐊᐧᐨ ᑕᐧᑦ, ᑲᓄᐡ ᐅᒪ 

807-738-2556, ᓇᐣᑕ ᑲᑭᒪᓯᓇᐦᐊᒪᐊᐧᐨ ᐅᒪ  Tom.Chisel@slfnha.com 

 
 

ᐱᐦᐅᐣ ᒥᓇᐊᐧ ᑭᔭᐱᐨ ᐅᐡᑭ ᑎᐸᒋᒧᐃᐧᓇᐣ ᒋᔭᓂᐸᑭᑎᓂᑲᑌᑭᐣ. ᐃᓇᐱᐣ ᐃᒪ ᐃᐧᐣᑲᐧᓂᒪᓯᓇᐦᐃᑲᓂᐠ ᑲᑭᐅᔑᑐᔭᐠ 
https://www.facebook.com/groups/SLFNHA.CRRT 

